
GOUVÈNÈ CUOMO ANONSE NOUVO FAZ KONPETISYON MIKWO REZO $40 

MILYON NAN NY PRIZE  
 

Faz II ofri $8 milyon pou kominote lokal yo devlope konsepsyon jeni ak plan 
biznis yo pou rezo enèji rezistan, ak pwòp 

 
Gouvènè Andrew M. Cuomo jodia te anonse ke nouvo faz  $40 milyon NY Prize nan 
konpetisyon mikwo-rezo sa kap chèche pou modènize rezo elektrik Eta New York, ede 
kominote yo redwi depans yo, epi ankouraje enèji pwòp. Pwochen won finansman ap 
bay $8 milyon nan prim pou konsepsyon jeni ak plan biznis pou mikwo-rezo kominote 
yo pou asire rezo enèji lokal ka fonksyone nan fason ki endepandan pandan pann 
kouran oswa ijans. Faz sa te premye anonse pa Gouvènè a pandan diskou Eta sou 
sitiyasyon Eta nan Janvye 2016.  
 
“Konpetisyon sa ap ede fè kominote yo vin pi rezistan epi mete New York nan yon etap 
ki pi pre nan direksyon pou reyalize objektif li pa 50 pousan nan enèji renouvlab nan 
2030,” Gouvènè Cuomo te deklare. “Lè nou kreye rezo enèji lokal ki pi solid, nou ka 
ede modènize rezo enèji nou an pandan lap bay elektrisite fyab, pwòp pou Nouyòkè yo 
pou ane kap vini yo.”  
 
Mikwo-rezo se yon konpozan enpòtan nan strateji Vizyon Refòme Enèji (REV) kòm yap 
fè rezo elektrik la vin pi rezistan ak fyab, ajoute travay ak stimile devlopman ekonomik, 
redwi emisyon gaz greenhouse, ak elaji chwa ak kontwòl kliyan. Lè nou entegre enèji 
renouvlab lokal nan sistèm elektrik la, mikwo-rezo yo ap ede reponn a objektif Gouvènè 
a nan acheve 50 pousan elektrisite apati sous renouvlab yo nan 2030. 
 
Prezidan Finans ak Enèji Eta New York Richard Kauffman te deklare, “Kominote 
mikwo-rezo ap redwi depans epi ajoute plis teknoloji enèji pwòp tankou solè, van, ak pil 
nan rezo elektrik la. NY Prize se yon eleman esansyèl nan strateji Refòme vizyon enèji 
Gouvènè Cuomo pou modènize enfrastrikti enèji epi bay Nouyòkè yo pi gwo opòtinite 
pou chwazi kijan pou alimante kominote yo pou pi gwo fyabilite, randman ak yon 
anviwonman ki pi pwòp.” 
 
Eleman Plan Konsepsyon Jeni NY Prize ap bay jiska $1 milyon pou chak nan uit gayan 
yo. Delè pou pwopozisyon yo se 13 Oktòb 2016. Pou jwenn plis enfòmasyon, ale sou 
www.nyserda.ny.gov/rfp3044.  
 
Gouvenman lokal yo, òganizasyon kominotè, antite ak konpayi a bi non likratif yo ka 

aplike pou prim yo. Aplikan yo pa oblije resevwa prim fezabilite etid anvansa nan NY 
Prize pou yo genyen. Toutfwa, tout aplikan yo dwe bay yon modèl analiz depans 
benefis konplè ak analiz fezabilite konparab pou mikwo-rezo pwopoze yo a.  
 
Pwojè yo ki pa chwazi pou resevwa konsepsyon jeni ak finansman plan biznis ap 
konekte a resous yo nan NYSERDA, ke New York Power Authority (NYPA), distribisyon 
sèvis piblik lokal yo ak konpayi sektè prive yo pou ede yo avanse ajanda enèji pwòp yo.  
 
Nan febriye 2015, Gouvènè Andrew Cuomo te lanse NY Prize pou sipòte delvopman 
kominote mikwo-rezo yo. Ane pase, NY Prize te resevwa 147 aplikasyon mikwo-rezo 
kominotè nan kominote yo toupatou nan Eta pou fè etid fezabilite epi atribye $100,000 
pou chak nan 83 pwopozisyon. 
 
Konpetisyon NY Prize la jere pa New York State Energy Research and Development 
Authority (NYSERDA), sa ki aktyèlman ap revize rapò final yo epi fè yon analiz ak 
evalyasyon sou etid fezabilite, sa ki pral piblik nan mwa kap vini yo. Wap jwenn plis 
enfòmasyon sou pwojè etid fezabilite NY Prize ak yon kat sou Zòn Opòtinite mikwo-rezo  
la. 
 
Prezidan ak PDG NYSERDA John B. Rhodes te deklare, “NY Prize ankouraje 
kominote yo pou aji lokalman pou asire yon rezèv enèji ki pi pwòp ak kontinyèl nan ka 
move tan ak pou ede garanti avni enèjetik yo. Pwogram sa se yon eleman esansyèl nan 
strateji REV Gouvènè Cuomo e li pral ede fè sistèm enèji kominote a vin pi solid ak 
rezistan.” 
 
Direktè NYSERDA ak Konseye Stratejik pou Inovasyon NY Prize Micah Kotch te 
deklare, “Sou lidèchip Gouvènè Cuomo, kominote yo toupatou nan eta kounye a gen 
aksè a done enpòtan sou depans benefis pou devlope mikwo-rezo lokal yo pou bay 
enèji fyab, pwòp nan ka ijans, e anpil te deja fè pwogrè enpòtan nan idantifye patnè klas 
mondyal yo pou ede elabore ak delvope sistèm enpòtan sa yo. Eta ap rete tann pou l 
kontinye travay nou avèk kominote yo, patnè sèvis piblik yo, ak konpayi inove yo pou 
avanse enèji lokal ak kreye modèl pou lòt moun swiv.” 
 
Yon rapò NYSERDA sou Mikwo-rezo pou Etablisman Rezistans Enpòtan nan Eta New 
York bay gid ak rekòmandasyon pou kominote yo kap konsidere aplike pou Faz Ii 
finansman an. Li gen ladan etid fezabilite nan senk lokasyon ki te eksperimante 
evènman move tan, enkli twa nan Vil New York ak Long Island.  
 
Enfòmasyon sou Refòme Vizyon Enèji a  
Refòme vizyon Enèji (REV) se strateji Gouvènè New York Andrew M. Cuomo pou chita 
sou chanjman klima ak delvope ekonomi New York la. REV ap bati yon sistèm enèji ki 
pi pwòp, pi rezistan epi a bon mache pou tout Nouyòkè yo nan stimile envestisman sou 
teknoloji pwòp tankou solè, van, ak enèji efikas epi jenere 50% nan bezwen elektrisite 
eta apati enèji renouvlab nan 2030. Deja, REV te kondwi 600% kwasans nan mache 
solè nan tout eta, pèmèt plis pase 105,000 kay ki gen revni fèb pou koupe bòdwo enèji 
yo nèt, avèk enèji efikas, epi kreye plizyè milye djòb nan manifakti, jeni, ansanm avèk 

lòt sektè enèji pwòp. REV ap asire ke Eta New York redwi emisyon gaz greenhouse 
nan tout eta pa 40% nan 2030 epi reyalize sib ke yo vize entènasyonalman pou redwi 
emisyon 80% nan 2050. Pou aprann plis sou REV, enkli envestisman $5 milya doal 
Gouvènè a nan teknoloji enèji pwòp ak inovasyon, vizite www.ny.gov/REV4NY epi swiv 
nou @REV4NY. 

